
本作品收錄於《古文辭類纂》

嗚呼！我居帝里，闃寂寡聊，徐氏之自，得與子交。暱我畏我，諮我道義，六藝之玄，

奇章逸字。既我讀書，假子之廬，於子焉飯，歡然有餘。或提一觴，遠適墟墓，長松之

陰，慘愴相顧。問我與子，胡爲其然？我不自知，子亦不言。凡今之朋，利名是賴；惟

我與子，不營其外。我乖於世，動輒有尤，惟與子處，如疾斯瘳。如何今日，子又我棄！

獨行煢煢，低顏失氣。自子云沒，寡妻去帷，皤皤二老，於何其依？子之奇窮，匪我能

救，哭泣陳辭，惟心之疚。

此清朝作品在全世界都属于公有领域，因为作者逝世已经超过100年，且作品于1931年1

月1日之前出版。

